
SUSTAINABLE DEVELOPMENT 

Annotatsiya 
Mazkur maqolada jamiyat barqarorligini taʼminlashda milliy gʻoya masalasining dolzarbligi ilmiy-falsafiy 

ahamiyati ochib berilgan. Milliy gʻoya jamiyat taraqqiyotining yangi bosqichida shaxs dunyoqarashining oʻzgarishini 
yangicha yuksalish zarurligi oʻrganilgan. Jamiyatdagi milliy gʻoyaning jamiyat yuksalishidagi xususiyati barqarorlikni 
taʼminlashi ilmiy asoslangan. 

Аннотация 
В статье раскрывается научно-философское значение проблемы национальной идеологии в 

обеспечении стабильности общества. Необходимость нового взлета трансформации мировоззрения 
личности на новом этапе развития национального идейного общества. Научно обосновано, что 
особенностью национальной идеи в обществе на подъеме общества является обеспечение стабильности. 

Abstract 
This article reveals the scientific and philosophical significance of the issue of national ideology in ensuring the 

stability of society. At a new stage in the development of the national idea society, the need for a new rise in the 
transformation of the individualʼs worldview has been studied. It is scientifically based that the feature of the national idea 
in society in the rise of society is to ensure stability. 

 
Kalit soʻzlar: Milliy gʻoya, gʻoya, jamiyat, barqarorlik, milliy qadriyatlar, umuminsoniy qadriyatlar, maʼnaviy 

tahdid, taraqqiyot, yoshlar. 
Ключевые слова: национальная идея, идея, общество, стабильность, национальные ценности, 

общечеловеческие ценности, духовная угроза, развитие, молодежь. 

development, youth. 
 

KIRISH 
Jamiyatning taraqqiyoti va takomillashuvi jarayonlarining yuqori bosqichida yangi ijtimoiy-

falsafiy qoidalar, hamda ijtimoiy guruhlarni qamrab olgan davlat hokimiyatining boshqaruvi 
organlaridan tarkib topgan murakkab bir tizim koʻrinishini oʻzida mujassam etadi. Jamiyatning 
tarkibiy qismlari bir-biri bilan ham gorizontal, ham vertikal tarzda chambarchas bogʻlangan, keng 
qamrovli yaxlit bir ijtimoiy organizm hisoblanadi. Shu sababli u asrlar mobaynida oʻz barqarorligi, 
xavfsizligi hamda taraqqiyotini taʼminlashga xizmat qilib kelmoqda. Jamiyat barqaror va bardavom 
rivojlanishi uchun muayyan jamiyatda milliy gʻoya mavjud boʻlishi, hamda muntazam ravishda 
faollik koʻrsatib turishi talab qiladi. Oʻzbekiston taraqqiyotining yangi bosqichida:“...yoshlarni milliy 
qadriyatlarga hurmat, insonparvarlik va yuksak maʼnaviy gʻoyalar asosida vatanparvarlik ruhida 
tarbiyalash, ularda yot gʻoya va mafkuralarga qarshi immunitetni mustahkamlash borasidagi 
ishlarni yanada rivojlantirish zarurati mavjud.”[1.] Bu oʻz navbatida-jamiyat barqarorligini 
taʼminlashda milliy gʻoya ijtimoiy-falsafiy jihatdan tadqiq etish masalasining dolzarbligini bildiradi. 

ADABIYOTLAR TAHLILI 
Jamiyatning beqarorlashish jarayoni, odatda, ijtimoiy munosabatlarining tarkibiy qismlaridan 

birida sodir boʻlgan salbiy oʻzgarishlardan boshlanadi. Yaʼni tanazzul yuz berishi uchun ijtimoiy 
munosabatlarning barcha tarkibiy qismlarida parallel ravishda milliy-maʼnaviy yemirilish jarayoni 
yuzaga keladi. Jamiyatning tarixiy elementlari, alohida individual biror-bir bunyodkorlik ishiga qodir 
emas. Ayrim, xususiy holatlarni hisobga olmaganda, jamiyatning yemirilishi sababsiz roʻy 
bermasligini eʼtirof etish lozim. Jamiyatning yemirilishi murakkab ijtimoiy-madaniy va siyosiy 
jarayonlar sifatida muayyan omillarni oʻz ichiga oladi. Tarixiy taraqqiyot shundan guvohlik beradiki, 
jamiyat oʻz-oʻzidan, yaʼni obyektiv yoki subyektiv sabablarsiz inqirozga yuz tutmaydi. Zero, jamiyat 
inson, shaxs, ijtimoiy guruhlar ilmiy tafakkuri, ijodi va xohish-irodasining natijasi sifatida, uning 

taqdiri jamiyat aʼzolari munosabatlariga bogʻliq boʻladi. Shu oʻrinda jamiyatni, yaxshi yoki yomonga 
ajratib boʻlmaydi. Uni yaxshi qiladigan ham, aksincha, yomon qiladigan ham inson, shaxslar-aro 
muloqotda ijtimoiy-madaniy munosabatlarning natijadorligi hisoblanadi. Jamiyatning holati 
dunyoning qaysi parallelida joylashganligi, qaysi ijtimoiy tizimni joriy qilganligi, etnik yoki 
konfessional xususiyatiga emas, balki uning taraqqiyot yoʻlida qanday siyosiy kuchlar va 
mafkuralar turganligi bilan bogʻliq. Masalan, geografik nuqtai nazardan, bir-biriga oʻxshash ikki yoki 
undan ortiq jamiyatlarda insonlarning hayot darajasi va kayfiyati har-hil boʻlishi tabiiy holatdir. Har 
qanday tushuncha yoki falsafiy kategoriyaning maʼnosini va mohiyati boshqa tushunchalar yoki 
kategoriyalar vositasi yordamida ochiladi. Oʻzbek tilida chop etilgan gʻoya va mafkura tushunchalari 
tahliliga bagʻishlangan asosiy adabiyotlarda gʻoya tushunchasining mazmun-mohiyatini ochishda, 
ong kategoriyasi asos qilib olingan. Mazkur adabiyotlarda ong, shartli ravishda, ikkita katta qismga 
— insonning ruhiy va fikriy olamiga, yaʼni tafakkur olamiga ajratilib, gʻoya tafakkur mahsuli sifatida 
tavsiflanadi. Xususan:“Gʻoya — inson tafakkurida vujudga keladigan, ijtimoiy xarakterga ega 
boʻlgan, ruhiyatga taʼsir oʻtkazib, jamiyat va odamlarni harakatga chorlaydigan, maqsad-muddao 
sari yetaklaydigan kuchli, teran fikr,”[2.484.] — deyilgan.  

Jamiyat rivojlanishiga taʼsir qiladigan jarayonlardan biri — shaxslar-aro  munosabatlarning 
sifat darajasi koʻrsatkichini oshishi hisoblanadi.Bu munosabatlarning umuminsoniy qadriyatlarga 
suyanishi, alohida ahamiyat kasb etadi. Ijtimoiy-madaniy munosabatlarning sifat jihatdan barqaror 
oʻzgarishi jamiyatda “Milliy yuksalishdan — milliy tiklanish sari” gʻoyasiga mos kelishi va 
jamiyatdagi mavjud ijtimoiy-siyosiy kuchlarning oʻzaro tarkib topgan munosabatlariga borib 
taqaladi. Shu maʼnoda jamiyatimiz hayotida tarixan qisqa davrda shakllangan ijtimoiy 
barqarorlikning oʻrni ilmiy-nazariy va amaliy  tadqiqotlarni oʻtkazishni taqozo etadi. 

Jamiyatimiz barqarorligi hamda xavfsizligida, eng muhimi rivojlanishga milliy gʻoyaning 
bevosita taʼsirini tahlil qilish zarurati katta ahamiyat kasb etadi.Jamiyat barqarorligi va xavfsizligini 
taʼminlashda har doim milliy gʻoyaning oʻziga xos muvofiqlashtiruvchi asosiy omil sifatida namoyon 
boʻlib kelgan.  

Milliy gʻoyani ijtimoiy-falsafiy oʻrganish masalasi globallashuv va axborot-kommunikatsiya 
asri deb nomlanayotgan XXI asrda oʻz dolzarbligi bilan barcha davlatlar uchun muhim ahamiyat 
kasb etmoqda. Darhaqiqat, qaysiki jamiyatda milliy gʻoya kuchli boʻlsa uning ijtimoiy qamrovi 
kengayib, oʻzining muvofiqlashtiruvchi taʼsirini jamiyat rivojlanishiga ijobiy taʼsir koʻrsatadi. Bu esa 
oʻsha jamiyatning barqaror va xavfsizlik sohalaridagi yuksalishini namoyon qiladi. 

Jamiyat barqarorligini taʼminlashda milliy gʻoya masalasining dolzarbligi moddiy va maʼnaviy 
farovonlikni taʼminlash uchun xizmat qiladi. Bu jamiyatning har bir ijtimoiy qatlam vakillarini jalb qila 
olish qobiliyati va shu orqali barcha jabhalarga oʻz taʼsirini oʻtkaza olishi jamiyatning ijtimoiy 
maqomini ortishini koʻrsatadi. K.Popper taʼbiri bilan aytganda:“Biz ilmiy tadqiqotda, amaliy 
faoliyatimizda shunday nazariyalarni tanlaymizki, ular boshqa nazariyalar bilan raqobatda oʻzini 
oqlay biladi va “tabiiy tanlanishida” yashab qolishga yaroqli boʻladi.”[3.] Bu jamiyatni tanlash 
imkoniyatini ilmiy asoslash zarurati bilan ifodalanadi.Mamlakatning bir xil yoʻnalishda yuksalmasligi 
mumkin emasligi kabi jihatlarini hisobga olgan holda munosabatda boʻlishi kerak boʻladi. “Yuksalish 
jarayonning borishi ishtirokchilarning shaxsidan tortib to muayyan millat, mamlakat madaniyatining 
xususiyatlariga borib taqaladi”[4.55.] deb,xulosaga kelish mumkin. Oʻzbekiston taraqqiyotining 
Yangi rivojlanish bosqichida “shaxs-jamiyat-davlat” tizimidagi munosabatni aynan shu ijtimoiy-
madaniy xususiyatlar yondashuvini talab etadi. 

NATIJA VA MUHOKAMA 
Milliy gʻoya hamda ijtimoiy-falsafiy tafakkurning jamiyatga taʼsir yoʻnalishlari va 

xususiyatlarini belgilash uchun, ularni maxsus bilish obyekti sifatida olib qarash juda katta 
ahamiyati kasb etadi. Xususan, milliy gʻoyaning mohiyatini oʻrganishda, nazariy bilimlar va amaliy 
faoliyatlar samaradorligini oshirish — birinchidan, umuminsoniy va milliy maʼnaviy qadriyatlarning 
mushtaraklashgan ifodasi boʻlgan gʻoyalarni tizimli-funksional oʻrganishni rivojlantirish; ikkinchidan, 
gʻoyaviy-mafkuraviy munosabatlarni tashkillashtirish, boshqarish va nazorat qilishda ijtimoiy-siyosiy 
jarayonlarning ilmiy usullari, hamda vositalari uygʻunlashuvini taʼminlash; uchinchidan, gʻoyaviy-
mafkuraviy munosabatlarning turli tarixiy shakllarini va muqobil yoʻnalishlarini, ilmiy-nazariy bilish 
asosida muvofiqlashtirish talab qilinadi. 

Milliy gʻoya vatanparvarlikka, xalqning tarixiy xotirasiga, milliy oʻzligini anglashiga tayanadi. 
“Bizning milliy gʻoyamiz millatning, davlatning, yurtning qadr-qiymatini yuksaltiradi, iqtisodiy, sotsial, 
siyosiy va maʼnaviy salohiyatini yuzaga chiqaradi, oriyat va gʻururini asraydi, istiqbolini belgilaydi, 

kelgusi taraqqiyot uchun yoʻl-yoʻriqlar koʻrsatadi. Milliy gʻoya oʻzbek millatining oʻziga xosligi nimada 
ekanligini asoslab beruvchi ilmiy-nazariy va falsafiy qarashlar sistemasidir.”[5.26.] 

Bugungi kunda mukammal ijtimoiy institut sifatida jamiyatda milliy gʻoyaning tub unsurlari 
hisoblangan bagʻrikenglik, ishbilarmonlik, mehnatga, kasb-hunarga moddiy, hamda maʼnaviy boylik 
yaratishning bosh boʻgʻini sifatida qarash, oʻzaro bir-biriga koʻmaklashish, jamiyat manfaatlari, 
tarkib toptirish orqali barqarorligi va xavfsizligini har tomonlama ragʻbatlantirishda muhim omil 
sifatida qaraladi. Bu sohada amalga oshirilayotgan ishlarni Hukumatimiz va davlat rahbari 
tomonidan ishlab chiqilgan jamiyatni yangilash, demokratlashtirish, mamlakatni modernizatsiyalash 
va isloh qilish strategiyasi, jamiyatimiz kuch-qudrati, moddiy hamda intellektual salohiyatini 
oshirish, davlatimizning xalqaro maydonda obroʻ-eʼtiborini yanada mustahkamlash vazifalari 
doirasida qarash maqsadga muvofiq boʻladi. 

Taraqqiy etgan davlatlarda milliy gʻoya jamiyatda shaxslarni oʻz oʻrnini mustahkamlashga, 
uning ijtimoiy muvofiqlashtirish va jipslashtirish salohiyatiga bogʻliq boʻlgan jarayonni ifodalaydi. 
Jumladan, Rossiya Federatsiyasida jamiyat aʼzolari faol fuqarolik pozitsiyasini oshirish orqali — 
milliy masʼuliyatini oshirish, ularning ongi va tafakkuriga, eng avvalo, Vatan tuygʻusini singdirish 
boʻyicha bir talay ishlar qilinmoqda. Bu borada turli jamoatchilik doiralari orasida tashabbuslar 
diqqatga sazovor. 2005 yildan boshlab eʼlon qilingan rasmiy hujjatlarda: “Mamlakat iqtisodiy va 
siyosiy hayotida ishtirok etishi istiqboli bilan bogʻliq muammolar, ushbu jarayonda davlatning liderlik 
maqomiga erishishi,” yoki “mamlakatda yuz berayotgan muammolarni biznes tomonidan tushunish 
zarurati, yangi iqtisodiyot va bozorni shakllantirish boʻyicha biznes va davlat oʻrtasida konsensusga 
kelishning shart-sharoitlari,”[6]- singari muhim masalalar oʻrin olgan. 

Bizningcha, jamiyat barqarorligini taʼminlashda milliy gʻoya masalasining dolzarbligi ijtimoiy-
maʼnaviy jihatdan maʼnaviy tahdidga nisbatan qarshi kurashish sifatida namoyon boʻladi. “Maʼnaviy 
tahdid deganda, avvalo, tili, dini, eʼtiqodidan qatʼiy nazar, har qaysi odamning tom maʼnodagi erkin 
inson boʻlib yashashiga qarshi qaratilgan, uning aynan ruhiy dunyosini izdan chiqarish maqsadini 
koʻzda tutadigan mafkuraviy, gʻoyaviy va informatsion hurujlarni nazarda tutish lozim.”[7.14.] 
Bugungi kunda mamlakatimizga qarshi qaratilgan mafkuraviy tahdidlar sifatida birinchidan, islom 
xalifaligini tiklab, uning bayrogʻi ostida musulmon xalqlarni yangi imperiyaga birlashtirish yoʻlidagi 
saʼyi-harakatlar, ikkinchidan, axloqsizlikni yoyib, xalqni maʼnaviy jihatdan buzishga qaratilgan 
intilishlar, uchinchidan, turli mafkuraviy vositalar orqali mintaqaviy va davlatlararo mojarolar keltirib 
chiqarishga qaratilgan harakatlarni keltirishimiz mumkin. 

XULOSA 
Xulosa qilib aytganda, jamiyatdagi turfa qatlamlarni manfaatlarini birlashtirishda milliy 

gʻoyaning ilmiy asoslanganligi shaxslarning dunyoqarashini oʻzgartirmasdan amalga oshirib 
boʻlmaydi. Jamiyat aʼzolarining mulk, boylik orttirish va bu sohadagi professionalizm harakatlarini 
amaldagi natijasi jamiyat oʻz-oʻzini qayta ishlab chiqarish jarayonining uzluksizligini taʼminlab 
shaxsiy fazilatlari, dunyoqarashi va xulq-atvoriga jiddiy taʼsir qiladi. Jamiyat maʼnaviy 
barqarorligining obyektiv va subyektiv omili sifatida ijtimoiy taraqqiyotda davlatning islohotchilik 
rolining asoslaydi. Oʻzbekiston taraqqiyotining yangi bosqichida shaxs maʼnaviy tafakkurining 
oʻzgarishi bilan yangicha hayot uchun zarur boʻlgan koʻnikmalar shakllanadi. Jamiyat va davlat 
barqarorligi uchun muhim ahamiyatga ega boʻlgan milliy gʻoyani oʻrganish oʻz dolzarbligini saqlab 
qolmoqda. 

